
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E RAPORTIT TË AUDITIT TËKNICIEN ARMAND TELITI MBI  VERIFIKIMIN E VEPRIMEVE NË BAZËN E TË DHËNAVE TË 

REGJISTRIT KOMBËTAR TË GJENDJES CIVILE PËR BASHKINË KAVAJË
Komisioni Qendror i Zgjedhjeve në mbledhjen e datës 28.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

OBJEKT: 
Për Shqyrtimin e raportit të auditit teknicien, Armand Teliti “Mbi verifikimin e veprimeve në bazën e të dhënave të regjistrit kombëtar të gjendjes civile për bashkinë Kavajë”. 
BAZË LIGJORE: 
Neni 21, pika 1, neni 61, pika 8 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,           i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN
Z. Armand Teliti është emëruar me vendimin e KQZ-së nr. 25, darë 18.02.2015 si audit teknicien  për mbikqyrjen e hartimit të listës së zgjedhësve, për zgjedhjet për organet e qeverisjes vendore të vitit 2015. 

Në zbatim të detyrimeve të përcaktuara për auditët teknicien, nga neni 61 i Kodit Zgjedhor dhe udhëzimi i KQZ-së nr. 2, datë 28.12.2012 “Për miratimin e rregullave të veçanta për kushtet e kontratës dhe kryerjen e auditimit nga auditët teknicien për verifikimin e veprimeve në bazën e të dhënave të Regjistrit Kombëtar të Gjendjes Civile (RKGJC) dhe në sistemin elektronik të verifikimit dhe regjistrimit të zgjedhësve (SEV)”  Z. Armand Teliti i ka paraqitur KQZ një raport extra, “Mbi verifikimin e veprimeve në bazën e të dhënave të regjistrit kombëtar të gjendjes civile për Bashkinë Kavajë”. Duke qene se nga kontrolli dhe krahasimi i ekstrakteve tё listave tё zgjedhёsve tё Bashkisё sё Durrёsit z. Teliti ka konstatuar njё situatё shqetёsuese, i kërkon KQZ-së shqyrtimin e këtij raporti në seancë publike.

KQZ vendosi të shqyrtoj raportin dhe rekomandimet e auditit teknicien, në mbledhjen e datës 28.05.2015 
Në raportin e paraqitur audititi pretendon se:

Nga kontrolli dhe krahasimi I ekstrakteve të listave të zgjedhësve të Bashkisë së Kavajës rezulton një rritje jo natyrale e numrit të zgjedhësve duke filluar nga data 27 prill 2015 deri më 13 maj 2015. Në një periudhë shumë të shkurtër dy javore  kemi 595 votues të shtuar në Bashkinë e Kavajës.

territoriale gjatë periudhës parazgjedhore Qershor 2013 Dhjetor 2014 ka patur një hyrje prej 531 votuesish në 18 muaj, me një mesatare prej 29.5 votues në muaj. Në periudhën Janar 2015 deri në periudhën 27 Prill 2015 kemi 175 votues të shtuar, duke qëndruar në trendin e periudhës parazgjedhore

Nga kontrolli i ushtruar, i dokumentacionit shoqёrues nё praktikat e ndryshimit tё vendbanimit tё zgjedhёsve tё ardhur nё katёr muajt e fundit, nё zbatim tё Nenit 61 , pika 4 tё Kodit nё Bashkinë e Kavajës  rezultoi se nga 206 transferime vendbanimi të kryera në keto dy javë, vetëm 11 familje ose 5.3 % e totalit, me 35 persona gjithsej kanë kontrata qeraje me individ te ndryshëm apo kanë banesën e tyre me certifikatë pronësie.

Pjesa tjetër, 195 transferime vendbanimi, ose 95% e totalit janë familje me 640 persona në përbërje dhe kanë kryer transferimin duke përdorur një kontratë huapërdorje mes tyre dhe Bashkisë Kavajë, tre mujore dhe pa shpërblim të firmosur nga Kryetari aktual I Bashkisë Kavajë dhe njëkohësisht njëri prej kandidatëve në garë.

Në përfundim të auditimit, pas krahasimit dhe vlerësimit të statistikave të hyrjeve në periudhën parazgjedhore, në periudhën Janar-Prill 2015 dhe dy javët e fundit para shpalljes së listës përfundimtare 28 Prill deri në 13 Maj 2015 në Bashkinë e Kavajës, pas shqyrtimit të dokumentacionit të gjetur në dosjet e kontrolluara në ZGJC e Bashkisë Kavajë ekziston një dyshim shumë i arsyeshëm se ndodhemi para një zhvendosjeje të votuesve për qëllime elektorale e ngjashme me rastin e Bashkisë Durrës.

Përdorimi për këtë proces i kontratave të huapërdorjes për një afat tre mujor dhe pa shpërblim për ambiente që janë asete publike në pronësi të Bashkisë së Kavajës dhe firmosja e tyre prej Kryetarit aktual, që është dhe njëri prej kandidatëve në garë, shtojnë dyshimet e arsyeshme se ndodhemi përpara një krimi elektoral me synim ndryshimin e rezultatit të zgjedhjeve në Bashkinë e Kavajës.

Si përfundim auditi i rekomndan KQZ, nё zbatim tё Nenit 21 pika 20 tё Kodit Zgjedhor tё Republikёs sё Shqipёrisё tё bёjё kallzim penal pёr pёrgjegjёsit e kёtij procesi duke kёrkuar si masё preventive nga Prokuroria bllokimin e rekordeve tё dyshuara nё RKGJC dhe mos lejimin e shfaqjes sё tyre nё listёn pёrfundimtare tё zgjedhёsve.

KQZ konstaton se pretendimet e ngritura në raport kërkojnë një hetim të specializuar, nga organi kompetent, pasi vet KQZ për shkak të pamundësisë për të vlerësuar në lidhej me sa pretendohet nëse kanë elemente të një vepre penale, të parashikuar nga legjislacioni në fuqi (Kodi Penal, etj), dhe nëse do të konstatoheshin si të tilla, cilët janë personat përgjegjës për këto vepra.
Organi kompetent i cili ka aftësinë, kapacitetet dhe kompetencën, për të vlerësuar nëse këto pretendime janë vepra penale dhe personat përgjegjës për kryerjen e tyre është organi i prokurorisë.
Në këto kushte KQZ vlerëson të dërgojë pranë organit të prokurorisë si organi kompetent për vlerësimin e këtyre rekomandimeve, si dhe për hetimin e mëtejshëm të kësaj çështjeje me dyshime të arsyeshme të paraqitura nga audituesi teknicien.

PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 61, pika 8 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:
1. Përcjelljen Prokurorisë së Përgjithshme, të raportit të auditit teknicien, z. Armand Teliti “Mbi verifikimin e veprimeve në bazën e të dhënave të regjistrit kombëtar të gjendjes civile për Bashkinë Kavajë”, si organi kompetent për vlerësimin e këtyre rekomandimeve, si dhe për hetimin e mëtejshëm të kësaj çështjeje.
2. Ky vendim hyn në fuqi menjëherë.

3. Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi.

                                                 Nr. 592 i Vendimit
    Data 28.05.2015 e Vendimit  Ora  14:00 e Vendimit

Për Shqyrtimin e raportit të auditit teknicien, Armand Teliti “Mbi verifikimin e veprimeve në bazën e të dhënave të regjistrit kombëtar të gjendjes civile për Bashkinë Kavajë”.

